
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

চয়নিকা
১৫




এ ঘোর পিপাসা যুগ যুগ ধরে
মিটিবে কি কভু আর।

জীবনের পিছে মরণ দাঁড়ায়ে
আশার পিছনে ভয়,

ডাকিনীর মতো রজনী ভ্রমিছে

চিরদিন ধরে দিবসের পিছে
বিশ্বধরণীময়।

যেথায় আলোক সেইখানে ছায়া
এই তো নিয়ম ভবে,

ও রূপের কাছে তৃপ্তিবিহীন
এ ক্ষুধা জাগিয়া র’বে।





—ছবি ও গান

 


 


প্রাণ







মরিতে চাহি না আমি সুন্দর ভূবনে,

মানবের মাঝে আমি বাঁচিবারে চাই।

এই সূর্যকরে এই পুষ্পিত কাননে

জীবন্ত হৃদয় মাঝে যেন স্থান পাই।

ধরায় প্রাণের খেলা চির-তরঙ্গিত,

বিরহ মিলন কত হাসি-অশ্রুময়—

মানবের সুখে দুঃখে গাঁথিয়া সংগীত

যেন গো রচিতে পারি অমর-আলয়।

তা যদি না পারি তবে বাঁচি যত কাল

তোমাদেরি মাঝখানে লভি যেন ঠাই,

